Creu Ap

Beirniad – Angharad Jones

Cystadleuaeth 305
1af - 305/1 Jim (Gêm: Pethau ar goll)
Siomedig oedd gweld mai dim ond un cystadleuwr oedd wedi ymgeisio yn y categori yma.

Er dweud hynny, mae Jim wedi creu Ap diddorol iawn sy’n deilwng o'r wobr gyntaf. Roedd gan Jim syniadau gwreiddiol ar gyfer y gêm; roeddwn yn hoff iawn o’r cynllun manwl sydd yn disgrifio cefndir stori’r gêm yn ogystal â manylion mwy technegol y gêm. 

Yn sicr, mae Jim wedi llwyddo i greu gêm ddigidol sy’n amlwg wedi’i ysbrydoli gan yr Urdd, gan fod Mistar Urdd yn ganolbwynt i’r gêm. Mae Jim wedi rhoi cryn dipyn o fanylder mewn i lefelau a dyluniad y gêm. Roeddwn yn hoff iawn o’r posibilrwydd i’r defnyddwyr greu lefelau eu hunain  – syniad gwreiddiol ac arloesol iawn. 

Llongyfarchiadau!
Cystadleuaeth 306
1af - 306/1 Gwen Cooper (Gêm: Lliw)
Siomedig oedd gweld mai dim ond un cystadleuwr oedd wedi ymgeisio yn y categori yma.

Er dweud hynny, mae’r enillydd wedi llwyddo i greu gêm hwyliog byddai’n denu llawer o ddefnyddwyr i chwarae’r gêm. Mae dyluniadau’r ap yn gryf iawn – yn ddeniadol ac effeithiol. Roedd esboniad eglur o bwrpas y gêm a sut y byddai’n gweithio
Mae’n gêm syml ond effeithiol iawn; yn sicr, gallaf ddychmygu y byddai’r gêm yma yn dal sylw’r defnyddwyr ac yn ei gwneud hi’n anodd i unrhyw un stopio ei chwarae hi.

Llongyfarchiadau!

Cystadleuaeth 307
1af –  307/1 Jonathan Davies (Gêm: Helfa Drysor)
2il – 307/2 Merlyn Thomas (Gêm: Amddifynwyr yr Urdd)
3ydd – 307/3 Steven Davies (Gêm: Antur mawr yr Urdd)
Gwych oedd gweld fod cynifer wedi ymgeisio yn y categori yma. Er dweud hynny, roedd hi ychydig yn siomedig gweld ambell un nad oedd wedi defnyddio’r Urdd fel ysbrydoliaeth – fel yr amlinellir yn y rhestr testunau.

Roedd hi'n braf gweld cymaint o syniadau gwreiddiol ac amrywiol. Defnyddiwyd dyluniadau deniadol ac effeithiol gan bawb. Ar y cyfan roedd esboniad eglur o bwrpas y gêm a sut y byddai’n gweithio; byddai ambell i ymgais wedi’u cryfhau petai mwy o fanylder yn y gwaith swyddogaeth yr ap.

Mae'r tri buddugol yn serennu am eu bod nhw wedi llwyddo i greu gemau diddorol, deniadol a gwreiddiol wrth ddefnyddio’r Urdd fel ysbrydoliaeth. Roedd y gwaith swyddogaeth yn gryf gan yr ymgeiswyr ac yn dangos gwaith meddwl manwl am ddefnyddwyr y gêm. 

Mae’r gêm Helfa Drysor yn cipio’r wobr gyntaf am fod y gêm yn arloesol ac mae’r gêm yn llwyddo i  gyfuno sawl syniad gwahanol a’n llwyddo plethu at ei gilydd i greu gêm ddiddorol a heriol. 

Llongyfarchiadau!     
